
Баяндама. Тақырыбы: "Мектептегі күн тәртібі арқылы оқушыларға  талғам мәдениетін қалыптастыру"
[bookmark: _GoBack]Халық зердесіне терең үңілсек, ұрпақ тәрбиесі қай елдің, қай кезеңнің болсын толғақты мәселесі болып отыр. Бұл көкейтесті мәселе ғасырлар бойы тек халықтың өткен тәжірибиесіне сүйенгенде ғана сәтті шешімін тауып отырған.Ол - халықтың кәсібімен, салт - дәстүрімен, тілімен, тарихымен, өнерімен біте қайнасып, ұрпақтан ұрпаққа ауысып отыратын қастерлі мұра.
Халық мұрасының танымдылық-тәрбиелік мәні - ұлан-ғайыр дүние. Ол тұтастай алғанда жас ұрпақ үшін ғана, адам өмірінің рухани-эстетикалық қуатының қайнары. Оның ішінде тікелей бала тәрбиесіне бағытталған, баланың жан дүниесінің қалыптасуына, рухани марқаюына негіз болатын дәстүрлер көп.
«Бала тәрбиесі-бесіктен» деп жатамыз. Сол баланың отбасында көрген тәрбиесін ары қарай дамытатын орта-білім алып жатқан шаңырағы, сондағы ұстаздар қауымы. Ал тәрбие жұмыстарының басым көпшілігі тәрбиешілерге жүктелген міндет. Тәрбиеші–бала бойына білім нәрін себетін басты тұлға, яғни балаларды тәрбиелеуде тиімді жағдайлар жасау көбіне тәрбиешіге тікелей байланысты. Олардың мақсаттары бала өмірін қорғау, денсаулығын нығайту, салауатты өмір салтының негізін қалау, халықтық салт – дәстүр негізінде ұлтжандылыққа тәрбиелеу, баланың түрлі қарым – қатынаста өзін тануына қызығушылығын арттыру, өнерге, музыкаға тарту және еңбекке баулу. 
  Мектептегі тәрбиенің мәні ерекше атағанымыз жөн. Бала неғұрлым көпшілік ортасында тәрбиеленсе, ол соғұрлым көпшілде, жан-жақты болып- жетілетіндігі зертеліп анықталған. Көпшілік арасындағы тәрбие баланы бірден еңбек сүйгіштікке қалыптастырады, өйткені, ол өз еңбегінің жемісін үнемі басқалармен салыстыра отырып, айқын да анық өзі бағалай алатын ортада өседі Ал бала үшін өз еңбегінің жетістіктерін сезінуден үлкен қуаныш болуы мүмкін емес. Оны тоқтаусыз алға жетелеп  жеткізетін де осы күш. 
Мектептегі оқушылардың дұрыс дамып жетілу үшін тәуліктік режимдерді қатаң сақталуын қажет етеді. Олардың тамақтану мерзімдері де, сапасы да, мөлшері де, тіпті тамақ ішу тәрбиесі де өте ұқыпты қадағалауды талап етеді.   Оқушылардың тамақтану үстіндегі тәрбиенің өзіне аса мән беруміз керек. Мысалы: Тамақ ішер алдындағы олардың жуынып- сүртінулері, үстел басындағы отыру мәнері, жанындағы балалармен қарым-қатынас жасауы  және өзін-өзі әзірлеу сияқты тәрбие тетіктерін үнемі қадағалау арқылы тәрбиелеу. Сонымен бірге тамақтану үстіндегі тазалық сақтау мен өзара қайырымдылық қатынастар, бала тәрбиесіндегі тазалыққа, ұқыптылыққа, сұлулыққа, жомарттылыққа баулуда болып табылады. Ал енді асханадағы кезекшілік ол әр баланы   көпшілікпен араласуға, жауапкершілікке, сабырлыққа, еңбекке баулиды
Түскі ұйқы мезгілі мен мөлшерін қатаң қадағалауды қажет етеді. Жасы өсіп келе жатқан  балғын дененің дұрыс жетілуіне оның тигізер ықпалы зор. Сонымен бірге ұйықтар алдында сабырлы жағдайларға бейімдеп, оларды осы сәттегі іс-әрекеттерінің сыпайлықпен жүргізудің мәні зор. Балалар ұйықтайтын бөлмелеріне келіп, тәрбиешісінің көмегінсіз төсек орындарын жайып жайғасуы, тұрған соң оларды ұқыптылықпен жинауы , бәрін өз орнымен жасауы ол әр баланың еңбекке деген құлшынысы артып, эстетикалық, этикалық танымдары қалыптасады.
Табиғат аясына шығудың мәні зор. Оқушылар осы шақта ойда жоқ көптеген қызықты кездесулерге тап болады. Мұндағы басты мақсат қоршаған ортамен тығыз байланыста болу. Айналадағы болып жатқан жаңа құбылыстар мен өзгерістерді қызығушылықпен қабылдайды. Мысалы саябаққа бару керек болса онда бірінші олар жолдан өтеді, оқушылар осы уақытта жол жүру ережелерін еске түсіріп, оны практика жүзінде қолданады. Саябақтағы ағаштар мен гүлдердің жұпар иістері баланың бар болмысы мен қиял сезімдерін баурап алады. Олардың жан дүниесі әсем көріністерден сұлулыққа деген тағлымдары ояна бастайды. Сосын олар осы табиғаттағы болып жатқан құбылыстарды рет - ретімен әңгімелеп, сөз етуге тырысады. Міне осындай сәттерде олардың ойлау жүйелері мен реттілік байланыстары, өздері білетін сөздік қорларының мөлшері, тіпті жылдам түсіну қабілеттері де анық анғарыла бастайды. Осылайша балалар көз алдындағы табиғатпен танысады және экологиялық  мәдениетті қалыптастырады.
Тәрбиешілердің де еңбегі зор. Тәрбиешімен  өткізген әрбір уақыт балаларды еңбекке, әсемдікке, ұқыптылықа, отансүйгіштікке, мейірімді болуға баулиды. Талғам , экологиялық мәдениеттерін қалыптастыруға үйретеді.   
Тәрбиешінің алдына қойған мақсаты: баланың бойына ұлттық саналық қалыптасқан, халқының әдет-ғұрпын, салт-дәстүрлерін көңіліне тоқыған дені сау, шымыр да шыныққан, сымбатты, халықтың тілін білетін, рухани байлығы мол, жан-жақты  азамат тәрбиелеп өсіру болып табылады.
 Ал бүгінгі партада отырған әр бала ертеңгі бір-бір азамат, болашақ тізгінін ұстайтын маман иесі.

